
THE IMPORTANCE OF USING THE EXPERIENCE OF ENLIGHTENED PEOPLE

IN IMPROVING THE MORAL THINKING AND CULTURE OF YOUTH

Rakhmonov Shohzod Husan oglu

Independent researcher

Institute of Social and Spiritual Research

at the Republican Center for Spirituality and Enlightenment

Abstract. The activities of enlighteners in the neighborhood environment are becoming the most natural form of
instilling the criteria of national pride, patriotism, humanity, tolerance and moral responsibility for young people.
The moral thinking of young people is an indicator of the level of their spiritual attitude to life, society, and their
own personal responsibility. In the formation of this thinking, the life experience, social beliefs, and moral position
of enlighteners play an important role. Their life is a real manifestation of moral consciousness - values such as
dedication to work, loyalty to faith, conscience and a sense of justice, human kindness and tolerance are embodied
in their activities. For young people, such qualities are perceived not as words, but as a living example.

Keywords: global information flows, digital spiritual mentoring, dialectical thinking, synthesis, hierarchy of
values, socio-philosophical analysis, socio-philosophical process.

YOSHLAR AXLOQIY TAFAKKURI VA MADANIYATINI YUKSALTIRISHDA
NURONIYLAR TAJRIBASIDAN FOYDALANISHNING AHAMIYATI

Raxmonov Shohzod Husan o‘g'li

Respublika Ma’'naviyat va ma’rifat Markazi
huzuridagi Ijtimoiy-ma’naviy tadqiqotlar instituti
mustaqil tadqiqotchisi

Annotatsiya. Mahalla muhitida nuroniylar faoliyati yoshlar uchun milliy g‘urur, vatanparvarlik, insonparvarlik,
bag'rikenglik va axloqiy mas’uliyat mezonlarini singdirishning eng tabily shakliga aylanmoqda. Yoshlarning
axloqiy tafakkuri - bu ularning hayotga, jamiyatga, 0‘z shaxsiy mas’uliyatiga bo‘lgan ma’naviy munosabatining
darajasini ifodalovchi ko‘rsatkichdir. Ushbu tafakkurning shakllanishida nuroniylar hayotiy tajribasi, ijtimoiy
e'tiqodi va axloqiy pozitsiyasi muhim ahamiyat kasb etadi. Ularning hayoti axloqiy ongning real ko‘rinishidir -
mehnatga fidoyilik, e’tiqodga sadoqat, vijdon va adolat tuyg‘usi, insoniy mehr va bag‘rikenglik singari qadriyatlar
ularning faoliyatida mujassam. Yoshlar uchun bunday fazilatlar so‘z emas, balki hayotiy namuna sifatida qabul
qgilinadi.

Kalit so‘zlar: global axborot oqimlari, ragamli ma’naviy mentorlik, dialektik fikrlash, sintezlash, gadriyatlar
iyerarxiyasi, ijtimoiy - falsafiy tahlil, ijtimoiy - falsafiy jarayon.

DOI: https://doi.org/10.47390/SPR1342V6SI12Y2026N12

Mahallada nuroniylar faoliyatini yoshlar tarbiyasidagi ma’naviy jarayonlar bilan uyg‘un
holda rivojlantirish jamiyatning ma’naviy immunitetini mustahkamlashga xizmat qiladi.
Hozirgi yosh avlod global axborot ogimlari, ragamli madaniyat, sivilizatsion tafovutlar va yangi
axloqiy ziddiyatlar muhitida voyaga yetmoqda. Bunday sharoitda nuroniylarning tajribasini
an’anaviy shakllardagina emas, balki zamonaviy axborot vositalari, madaniy kommunikatsiya
platformalari, interfaol muloqot tizimlari orqali tatbiq etish zarur. Ularning tajribasi yoshlar

ongiga bevosita ta’sir qiluvchi ma’naviy - psixologik resurs sifatida qaralmoqgda. Innovatsion
yondashuv nuroniylar faoliyatini “ragamli ma’naviy mentorlik” [9] darajasiga olib chiqadji, ya'ni
ularning hikmatlari, hayotiy saboqlari va tajribasi ijtimoiy tarmoqlar, multimedia resurslari va
ma'rifiy loyihalar orqali keng ommaga yetkazilishi mumkin. Bu esa, nuroniylarning tajribasini
zamonaviy muloqot vositalari bilan uyg‘unlashtirib, yoshlar ma’naviy tarbiyasining yangi
modelini shakllantiradi. Natijada, ma'naviy tarbiya jarayoni yangicha shaklda davom etadi.
Nuroniylar tajribasi - yoshlar tafakkurining zamonaviy tarmoq madaniyati bilan sintezlashadi.

Zamonaviy jamiyatda yoshlar axloqiy tafakkurining shakllanishi va ma'rifiy
madaniyatining yuksalishi ko‘p omilli ijtimoiy - falsafiy jarayon bo‘lib, unda tarixiy tajriba,
madaniy xotira va ma’naviy uzviylik alohida o‘rin tutadi. Ayniqsa, nuroniylar - ya'ni,
jamiyatning hayotiy tajribasi boy qatlamining faol ishtiroki ushbu jarayonlarda asosiy
gnoseologik va aksiologik manba sifatida namoyon bo‘ladi. Ularning faoliyati yoshlar ongida
axloqiy me’yorlar va ma’rifiy qadriyatlar tizimini barqarorlashtirishga xizmat qiluvchi ijtimoiy
- falsafiy kuchdir. Bunda nuroniylik fagat yosh farqi emas, balki ijtimoiy ongda ilgari surilgan
fazilatlar, donolik va fidoyilikning mukammal timsoli sifatida qaraladi. Yoshlarning axloqiy
tafakkuri asosan jamiyatda tan olingan axloqiy me’yor va qadriyatlar asosida shakllanadi. Bu
jarayonda nuroniylar real tajribalari orqali yosh ongida “normativ tafakkur” ni kuchaytiradi.
G“Yo‘'ldoshev bu haqda shunday ta’kidlaydi: “Yoshlar ongida axloqiy o‘zlikni shakllantirish
faqat ta’'lim vositasida emas, balki axloqiy namuna orqali amalga oshiriladi. Nuroniylar bu
jarayonda madaniy oraliq bo‘lib xizmat qiladi”[1].

Aynigsa, ma’rifiy madaniyatni yuksaltirishda nuroniylarning roli yoshlar ongida bilimga
asoslangan tafakkur, tanqidiy mushohada va ijtimoiy mas’uliyatni uyg‘otadi. Ma’rifiy madaniyat
bu yerda nafaqat bilim olish, balki ongli tanlash, qadriyatlar iyerarxiyasini to‘gri belgilash
gobiliyati sifatida talqin etiladi. Bugungi globallashuv jarayonida yosh avlod ongida axloqiy
tafakkurni shakllantirish va ma’rifiy madaniyatni yuksaltirish jamiyat barqarorligining
gumanitar asosi sifatida ko‘zga tashlanadi. Bu jarayon ijtimoiy ongda tarixiy xotira, madaniy
uzviylik va avlodlararo uzluksizlik tamoyillari negizida shakllanadi. Ayniqsa, nuroniylar
faoliyatining ijtimoiy - falsafiy mohiyatini tahlil etish yoshlar tarbiyasida ma'naviy - madaniy
transformatsiyaning zamonaviy mexanizmlarini anglash imkonini beradi. Sh.R.Ro‘zmetov qayd
etganidek, “nuroniylar jamiyatda ijtimoiy xotirani barqarorlashtiruvchi tirik manba sifatida,
avlodlar o‘rtasida ma'naviy ko‘prik vazifasini bajaradi[2].

Nuroniylarning yoshlar bilan bevosita muloqotda bo'lishi, ularning fikrini inkor
etmasdan, balki ko‘makchi sifatida yo‘naltirishi, yoshlar ongida ijtimoiy mas’uliyat, o‘zligini
anglash, madaniy identifikatsiya jarayonlarini tezlashtiradi. Yoshlar axloqiy tafakkuri, ijtimoiy
- falsafiy tahlilda, insonning jamiyatdagi xatti — harakatlarini qadriyatlar mezonida ongli tarzda
tanlab baholash va hayotga tatbiq etish qobiliyati sifatida talqin gilinadi. Bu esa, insonning ongli
faoliyatining mohiyatini, axloqiy tanlovlar orqali shakllanadigan erkinlik va mas’uliyatni o'z
ichiga oladi. Nuroniylarning tajribasi ushbu axloqiy tafakkurning shakllanishida o‘tmishdan
kelajak sari uzluksiz boglovchi muhim manbadir. Ular hayotiy saboqlari orqali axloqiy
muammolarni real vogqgeliklar orqali misollashtiradi, bu esa, yosh ongida abstrakt
tushunchalarni konkret hayotiy mazmunga aylantiradi. A.Salomov ta’kidlaganidek, “nuroniylar
0‘z hayot yo‘llari bilan yoshlar uchun nafagat namunaviy obraz, balki jamiyatdagi axloqiy
oriyentir ham bo‘lib xizmat qiladi”[3].

Yoshlarning axloqiy tafakkuri va ma’rifiy madaniyatini yuksaltirish masalasi har ganday
jamiyatda ijtimoiy barqarorlikning ham, ma'naviy yangilanishning ham tamal toshi sanaladi. Bu
jarayon ayniqgsa, post-an’anaviy va digital transformatsiya kuchayib borayotgan davrda ijtimoiy
- falsafiy tahlilni talab giladigan murakkab hodisadir. Shu nuqtai nazardan qaraganda,
nuroniylar tajribasi nafagat avlodlar o‘rtasidagi ma’naviy ko‘prik, balki axloqiy garorlar gabul
qilishda oriyentir bo‘luvchi g‘oyaviy manba sifatida e’tirof etilishi zarur. Sababi, ular insoniy
munosabatlarning, ijtimoiy qadriyatlar va tarixiy xotiraning jonli tashuvchisi sifatida, axloqiy
tafakkurning uzluksizligini ta’'minlovchi muhim subyektlardir.

Nuroniylar yoshlar bilan olib boradigan muloqotida fagat saboq beruvchi emas, balki
dialektik fikrlashga undovchi fikrlar almashinuvining faollashtiruvchisidir. Ular milliy
qadriyatlar va umuminsoniy mezonlar o‘rtasidagi tafovut va uyg‘unlikni ongli anglashga
yonaltiradi. Masalan, R.Mahmudov shunday yozadi: “Nuroniylarning jamiyatdagi o‘rni,
ayniqgsa, yoshlar orasida ma’naviy immunitetni shakllantirishda ko‘proq seziladi. Buimmunitet
esa, milliy o‘zlikni anglash, tarixiy xotirani qadrlash va ongli fuqarolik pozitsiyasini egallashda
asosiy resursdir”[4].

Yoshlarning axloqiy tafakkuri - bu ularning voqelikni anglash, unga nisbatan baho
berish va shu asosda harakat qilish qobiliyatidir. U ayni paytda, jamiyatda mavjud bo‘lgan
axloqily mezonlarni o‘zlashtirish va ularni shaxsiy faoliyatda qo‘llashga asoslanadi. Shu
jihatdan, nuroniylarning hayotiy saboqlari axloqiy tafakkurni shakllantirishda bevosita
g'oyaviy resurs bo‘lib xizmat qiladi. Zamonaviy ijtimoiy taraqqiyotning murakkab va kop
qatlamli jarayonlarida yoshlar axloqiy tafakkuri va ma'rifiy madaniyatini shakllantirish
masalasi nafaqat pedagogik yoki sotsiologik, balki chuqur ijtimoiy - falsafiy yechimlarni talab
giladigan strategik masalaga aylangan. Ayniqsa, bu yo‘nalishda nuroniylar - ya’ni, ijtimoiy
ongning tarixiy - tajriba sohibi sifatida qaraluvchi avlod vakillari - axloqiy yo‘naltiruvchi,
qadriyatlar targ‘ibotchisi va intellektual tayanch nuqtasi sifatida alohida metodologik ahamiyat
kasb etadi. Nuroniylar bilan yoshlar o‘rtasidagi muloqot, jamiyatdagi ma'naviy meros
uzviyligining muhim mexanizmi bo‘lib, bu holatning mohiyati falsafiy jihatdan “ijtimoiy xotira
orqali ijtimoiy kelajakni qurish” tamoyiliga asoslanadi.

Avvalo, axloqiy tafakkurning shakllanishi - bu shaxsiy erkinlik, ijtimoiy mas’uliyat va
ma’naviy ong birligidan iborat murakkab g‘oyaviy-didaktik hodisadir. Shuning uchun ham u
turfa ta’sirlar bilan shakllanadi, lekin eng samarali ta’sirlar aynan bevosita hayotiy tajriba va
real amaliyot orqali yuzaga keladi. Bunda nuroniylar - ya'ni, “hayotiy donishmandlik” sohiblari
- yoshlar ongida ijtimoiy qadriyatlarning afzalligi va barqarorligini isbotlab bera oladigan
manba sifatida namoyon bo‘ladi. X.Abdullaev ta’kidlaganidek, “Nuroniylarning axloqiy idealga
sodiqligi yoshlar uchun harakat mezoniga aylanmog'i lozim. Aks holda, jamiyatning ma’naviy
yadrosi yemiriladi”[5].

Taklif Mahallalarda olib borilayotgan ma’naviy-ma'rifiy ishlar samaradorligini oshirish
magqsadida nuroniylarning hayotiy tajribasiga asoslangan refleksiv muloqot usullarini keng
joriy etish tavsiya etiladi. Bunda pand-nasihatdan ko‘ra, hayotiy voqealar orqali ma’naviy
xulosa chiqarishga yo‘naltirilgan yondashuv, yoshlar axloqiy tafakkurining shakllanishiga
xizmat qiladi

Xulosa Natijaviy jihatdan aytganda, yoshlar axloqiy tafakkurini yuksaltirish jarayoni -
bu ijtimoiy - madaniy merosning dinamik ravishda avloddan - avlodga o‘tishini ta’'minlaydigan
ijtimoiy - falsafiy mexanizmdir. Bu mexanizmda nuroniylarning tajribasi o‘ziga xos axloqiy

mediator, ya'ni jamiyat axloqiy barqarorligini kafolatlovchi madaniy ko‘prik sifatida e’tirof
etilishi lozim. Ular orqali yosh avlod faqat tarixiy saboqlarni emas, balki axloqiy kelajakni ham
o'z ongida loyihalab boradi.

